
॥ விந்த்⁴யவாஸிநீஸ்தோத்ரம் ॥

ஶ்ரீக³ணேஶாய நம: ।
ஶ்ரீநந்த³கோ³பக்³ரு’ஹிணீப்ரப⁴வா தநோது ப⁴த்³ரம் ஸதா³ மம ஸுரார்த²பரா
ப்ரஸந்நா ।
விந்த்⁴யாத்³ரி-க³ஹ்வரக³தாஷ்டபு⁴ஜா ப்ரஸித்³தா⁴ ஸித்³தை: ⁴ ஸுஸேவித-
பதா³ப்³ஜயுகா³ த்ரிரூபா ॥ 1॥
வேதை³ரக³ம்யமஹிமா நிஜபோ³த⁴துஷ்டா நித்யா கு³ணத்ரயபராऽகி²லபே⁴த³ஶூந்யா
।
ஏகா ப்ரபஞ்சகரணே த்ரிகு³ணோருஶக்திருச்சாவசாக்ரு’திரதோ²ऽசலஜங்க³மாத்மா
॥ 2॥
பீயூஷ-ஸிந்து⁴-ஸுரபாத³பவாடிரத்நத்³வீபே ஸுநீபவநஶாலிநி து³ஷ்ப்ரவேஶே
।
சிந்தாமணி-ப்ரக²சிதே ப⁴வநே நிஷண்ணா விந்த்⁴யேஶ்வரீ ஶ்ரியமநல்பதராம்
கரோது ॥ 3॥
ஶ்ருத்வா ஸ்துதிம் விதி⁴க்ரு’தாம் கருணார்த்³ரசித்தா நாராயணேந ஸப³லௌ
மது⁴கைடபா⁴க்²யௌ ।
யா ஸஞ்ஜஹார ஜக³தாம் ப்ரலயே ததா² ஸா விந்த்⁴யேஶ்வரீ விதநுதாம்
ஸுமநோரதா²ந்மே ॥ 4॥
ப்³ரஹ்மேஶவிஷ்ணு-புருஹூத-ஹுதாஶநாதி³தேஜோப⁴வா மஹிஷபீடி³த-
நிர்ஜராணாம் ।
ஸ்தா²நாப்தயேऽதிக்ரு’பயா மஹிஷம் மமர்த³ விந்த்⁴யேஶ்வரீ ஹரது
ரோக³விபத்திமாஶு ॥ 5॥
யாதூ⁴ம்ரசண்ட³-ப³லிமுண்ட³-நிஶும்ப⁴-ஶும்ப⁴ரக்தாந்பிபேஷஸுரகார்யரதாப்யநேகா
।
து:³கா²ம்பு³தௌ⁴ நிபதிதஸ்ய விமூட⁴பு³த்³தே⁴ர்விந்த்⁴யேஶ்வரீ மம த³தா³து
ஸுபு³த்³தி⁴மம்பா³॥ 6॥

யா து³ர்க³மம் த³நுப⁴வம் பரிமர்த்³ய நாம்நா து³ர்கா³ ப³பூ⁴வ ச ததாந ஶுப⁴ம்
ஸுராணாம் ।
ஸ்வாசாரகர்ம-விமுக²ஸ்ய ஜுகு³ப்ஸிதஸ்ய விந்த்⁴யேஶ்வரீ த³ஹது
வைரிக³ணாந்ஸமஸ்தாந் ॥ 7॥
ஸம்ப்ராப்ய ஜந்ம வபுஷ: பரிபோஷணாய ஸங்க்²யாதிக³-வ்ரு’ஜிந-
புஞ்ஜவிதா⁴யிநோ மே ।
சண்டா³ஸுரப்ரமதி²நீ லலிதா ச நாம்நா விந்த்⁴யேஶ்வரீ ஹரது
ஜாட்³யமஹாந்த⁴காரம் ॥ 8॥
யா தாரயத்யகி²ல-து³ஷ்க்ரு’திலோகபுஞ்ஜாத்தாரே’தி நாம க³தி³தா
பு⁴வநேஷு தே³வீ ।
அஜ்ஞாநஸிந்து⁴தரணே த்³ரு’ட⁴நௌஸ்வரூபா விந்த்⁴யேஶ்வரீ மம
கு³ணாக்³ர்யஸுதம் த³தா³து ॥ 9॥
ரக்தாம்ப³ரா தருணபா⁴நுருசி: ப்ரஸந்நா ரக்தாம்பு³ஜாஸந-க்ரு’தாங்க்⁴ரியுகா³
த்⁴ரு’தாஸ்த்ரா ।
ரக்தை: ஸ்வலங்க்ரு’த-தநுர்மணிபூ⁴ஷணைஶ்ச விந்த்⁴யேஶ்வரீ மம கி³ரம்
விஶதா³ம் கரோது ॥ 10॥
ராத்ரீஶகாந்த-மணிகாந்த-தநுர்விஶால-முக்தாலதா-லலிதவ்ரு’த்தகுசா
க்ரு’ஶாங்கீ³ ।
ஶ்வேதாம்ப³ரா ஸிதஸரோஜக்ரு’தாதி⁴வாஸா விந்த்⁴யேஶ்வரீ மம வசாம்ஸி
புநாது நித்யம் ॥ 11॥
ஆகர்ண்ய தீ³நவசநம் ஜநநீவ தே³வீ புத்ரஸ்ய மே ஸபதி³ ஸர்வக³தா³ந்
ஜஹார ।
லேகா²ங்க³நாமுகுட-கு³ம்பி²த-சித்ரபுஷ்ப-ரேணூத்கரார்சித-பதா³க்³ர
நகா²ம்ஶுசந்த்³ரா ॥ 12॥
தே³வாந்விஹாயஸகலாநத²கர்மஸர்வம்லப்³த்⁴வா ஜநுர்ந க்ரு’தவாம்ஸ்தவ
தே³வி! பூஜாம் ।
மாதர்நமாமிஸததம் மநஸா ச வாசா தே³ஹேந பாத³கமலம்ஶரணாக³தோऽஹம்
॥ 13॥

தே³ஹீஷ்டமாஶு விபுலம் நிஜஸேவகேப்⁴யோ தா³ரித்³ர்யமம்ப³ ஹர
சாரிவத⁴ம் குருஷ்வ ।
ஶாந்திம் ச ஸர்வஜக³தாம் விஶதா³ம் ச பு³த்³தி⁴ம் த்வம் பாலயாதிக்ரு’பயா
சரணாப்³ஜக³ம் மாம் ॥ 14॥
தே³வ்யா: ஸ்தவம் பட²தி ய: ஶிவத³ம் மநுஷ்ய: பூத: ஶ்ரு’ணோதி ச மநோ
விவிதை⁴ரபீ⁴ஷ்டை: ।
பூர்ணம் ஹி தஸ்ய ப⁴வதி ப்ரஸப⁴ம் க³தா³ஶ்ச யாந்தி க்ஷயம் ஜ²டிதி
வாயுகபா²நிலோத்தா:²॥ 15॥
த்ர்யர்ஷ்யஷ்டபூ⁴மிமித-ஸர்வஜிதா³க்²யவர்ஷ ஈஷே ச மாஸி ஸிதபக்ஷயுதே
கவீஶ: ।
ஸ்தோத்ரம் லிலேக² மது²ரேஶ்வரமாலவீய: ஸந்நாஹமோசநப⁴வோ
விது⁴ருத்³ரஶம்யாம் ॥ 16॥
॥இதிஶ்ரீமந்மாலவீய-ஶுக்லமது²ராநாத²விரசிதம் விந்த்⁴யவாஸிநீஸ்தோத்ரம்
ஸம்பூர்ணம் ॥

